
____________ 2021 թվականի N  ____ -Ա
   
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ՄԱՅԻՍԻ 22-Ի N 580-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
   
Ղեկավարվելով «Նորմատիվ իրավական ակտերի մասին» օրենքի 33-րդ և 34-րդ հոդվածներով՝
1. Հայաստանի Հանրապետության կառավարության 2018 թվականի մայիսի 22-ի «Նախարարությանը ենթակա մարմինների ենթակայությունը սահմանելու մասին» N 580-Ա որոշման 1-ին կետի 1-ին ենթակետի «ա» պարբերության «Սոցիալական ապահովության» բառերը փոխարինել «Միասնական սոցիալական» բառերով:
2. Սույն որոշումն ուժի մեջ է մտնում 2021 թվականի ապրիլի 1-ից:


ՀԻՄՆԱՎՈՐՈՒՄ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ՄԱՅԻՍԻ 22-Ի N 580-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ 

1. Իրավական ակտի անհրաժեշտությունը (նպատակը)
[bookmark: _GoBack]Նախագծի անհրաժեշտությունը պայմանավորված է «Սոցիալական աջակցության մասին» օրենքում 2020թ. մարտի 4-ի ՀՕ-97-Ն օրենքով կատարված փոփոխություններով (որը փոփոխվել է 2021 թվականի փետրվարի 8-ի ՀՕ-70-Ն օրենքով) և «Պետական կառավարման համակարգի մարմինների մասին» օրենքում փոփոխություն կատարելու մասին» 03.02.2021թ. ՀՕ-71-Ն օրենքով, որոնց համաձայն ՀՀ աշխատանքի և սոցիալական հարցերի նախարարության ենթակա Սոցիալական ապահովության ծառայությունը վերանվանվում է Միասնական սոցիալական ծառայության:  
1.1. Կարգավորման հարաբերությունների ներկա վիճակը և առկա խնդիրները 
ՀՀ կառավարության 2018 թվականի մայիսi 22-ի N 580-Ա որոշմամբ (այսուհետ որոշում) սահմանվել են  նախարարությանը ենթակա մարմնի ենթակայություն, համաձայն որի՝ Աշխատանքի և սոցիալական հարցերի նախարարությանը ենթակա մարմին է՝ Սոցիալական ապահովության ծառայությունը:
 2021 թվականի փետրվարի 3-ին ընդունվել են «Սոցիալական աջակցության մասին» օրենքում փոփոխություններ կատարելու մասին» օրենքում փոփոխություն կատարելու մասին»,  «Պետական կառավարման համակարգի մարմինների մասին» օրենքում փոփոխություն կատարելու մասին» և «Պետական կենսաթոշակների մասին» օրենքում փոփոխություն կատարելու մասին» օրենքները (այսուհետ՝ օրենքներ), որոնցով ՀՀ աշխատանքի և սոցիալական հարցերի նախարարության ենթակա Սոցիալական ապահովության ծառայությունը վերանվանվում է Միասնական սոցիալական ծառայության:
Անհրաժեշտություն է առաջացել որոշումը համապատասխանեցնել օրենքին:
1.2. Առկա խնդրի առաջարկվող լուծումը 
Հաշվի առնելով վերը նշվածը՝ առաջարկվում է համապատասխան փոփոխություններ կատարել որոշման մեջ։
2. Կարգավորման առարկան 
Ներկայացվող նախագծով առաջարկվում է որոշման 1-ին կետի 1-ին ենթակետի «ա» պարբերության «Սոցիալական ապահովության» բառերը փոխարինել «Միասնական սոցիալական» բառերով:
3. Իրավական ակտի կիրառման դեպքում ակնկալվող արդյունքը 
Նախագիծն ընդունվելու արդյունքում ապահովվում է օրենքների պահանջը:


ՏԵՂԵԿԱՆՔ
«Հայաստանի Հանրապետության կառավարության 2018 թվականի մայիսի 22-ի N 580-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունման առնչությամբ ՀՀ պետական բյուջեում ծախսերի և եկամուտների ավելացման կամ նվազեցման բացակայության մասին

Նախագծի ընդունման դեպքում Հայաստանի Հանրապետության պետական բյուջեի ծախսերի ավելացում կամ նվազում չի նախատեսվում:


